
Annatotsiya: Ushbu maqola  maktabgacha ta’lim tashkilotlarida ta’lim-

tarbiyaviy jarayonni tashkil etishning zamonaviy pedagogik yondashuvlariga 

bag‘ishlanadi. Unda bolamarkazli ta’lim tamoyili,     raqamli texnologiyalardan 

oqilona foydalanish kabi dolzarb yondashuvlar tahlil qilinadi. Shuningdek, ota-onalar 

bilan hamkorlikning yangi shakllari va ularning bolalar rivojlanishidagi o‘rni alohida 

e’tiborga olinadi. 

Kalit so‘zlar: maktabgacha ta’lim, bolamarkazli yondashuv,pedagogikasi, 

inklyuziv ta’lim, raqamli texnologiyalar, ota-ona hamkorligi. 

Annotation: This article is dedicated to contemporary pedagogical approaches 

to organizing the educational and upbringing process in preschool education 

organizations. It examines relevant approaches such as the child-centered education 

principle,     inclusive education, and the rational use of digital technologies. Special 

attention is given to new forms of partnership with parents and their significant role in 

children’s development. 

Keywords: preschool education, child-centered approach,  inclusive education, 

digital technologies, parent-educator partnership 

Аннотация: Статья посвящена современным педагогическим подходам к 

организации учебно-воспитательного процесса в организациях дошкольного 

образования. В ней анализируются актуальные подходы: детоцентрированный 

принцип обучения, основные направления государственной учебной программы    

инклюзивное образование и разумное использование цифровых технологий. 

Особое внимание уделяется новым формам сотрудничества с родителями и их 

роли в развитии детей. 

         Maktabgacha ta`lim-ta`lim tizimining eng asosiy bosh bo’g’ini bo’lganligi 

sababli bola shaxsining mukammal rivojlanib borishiga ko’proq e`tibor berish lozim. 

Maktabgacha ta`limda, ta`lim jarayonida bolalarning o’qish motivini rivojlantirish 

katta ahamiyatga ega. Chunki motiv bolalarni ta`lim jarayoniga qiziqtiradi, 

mashg’ulotlarda faol qatnashishga, yangi bilimlarni egallashga undaydi. Maktabgacha 

ta`lim tizimida yangi pedagogik texnologiyalar, jumladan, axborot texnologiyalari 

bilim olish motivini rivojlantirishga katta yordam beradi.  Axborot texnologiyalari 

asosida tashkil etilgan mashg’ulotlarning tashkiliy usullari, o’tkazish metodlariga ko’ra 

tarbiyalanuvchilarning ehtiyojiga mos tushishi kerak. Chunki bunday mashg’ulotlar 

bola ruhiyatiga yaqinroq bo’ladi. Tarbiyalanuvchilarning o’quv materialini 

o’zlashtirishga bo’lgan qiziqish, xohish va istaklarini qo’zg’atish asosida maqsadga 

erishish motivatsiya bo’lib, tarbiyachi va tarbiyalanuvchilarning o’zaro ichki 

yaqinlashuvidir. Axborot-kommunikatsion texnologiyalar bolalarning nazariy, ijodiy 

tafakkuri rivojlanishiga katta ta`sir etadi. Tarbiyalanuvchining xotirasida u yoki bu 

hodisa, jarayonning obrazli ifodalanishi o’quv materialini boyitib, uning har 

tomonlama o’zlashtirilishiga yordam beradi. 

        Zamonaviy tarbiyachida quyidagi: o‘quv jarayonini to‘g‘ri rejalashtirish, ta’lim 

samaradorligini ta’minlash, bola ehtiyojini hisobga olgan holda ta’lim dasturlarini 

amalga oshirish, o‘zlashtirishni baxolash va qayta aloqani taqdim etish,tarbiyaviy 

faoliyatni tashkil etish,xavfsiz rivojlantiruvchi ta’lim muhitini yaratish va ta’minlash, 

o‘z-o‘zini rivojlantirish va kasbiy o‘sish, xamkasblar va bolalarning  ota –onalari , 

ularni o‘rnini bosuvchi shaxslar bilan aloqa qilish kabi bilim, ko‘nikma, malakalarga 

va vatanparvarlik, fidoiylik, mehnatsevarlik va ma’suliyatlilik, rostgo‘ylik va 

adalatlilik, o‘zaro xurmat va hamkorlik, g‘amxo‘rlik  va samimiylik kabi xislatlarga 

ega bo‘lishi zarur. 

        Tarbiyachi ta’limiy faoliyatlarni tashkil etishda mashg‘ulotlar aro integratsiyani 

ta’minlagan holda yangi o‘qitish texnologiyalariga tayanib,bolaga e’tiborni oshirib, 

uning faoliyat jarayonida ko‘proq mustaqil ishlashi uchun sharoit yaratish  bilan 

birgalikda faoliyat bosqichlariga tayanib ish tashkil etishi maqsadga muvofiq bo‘ladi. 

 Oliy ta’limda maktabgacha ta'lim yo’nalishida o’qiydigan talabalarga tarbiyaviy 

faoliyatlarining tashkil etilishidagi zamonaviy yondashuvlarda 

1. Talabalar markazli ta'lim tizimi: Zamonaviy ta'limda ta'lim jarayonida talabalar 

markazga qo‘yiladi. Bu yondashuvda o‘quvchi faqat passiv bilim oluvchi emas, balki 

faol ishtirokchi va muammolarni hal qilishda ijtimoiy javobgarlikni his etuvchi shaxs 

sifatida qaraladi. Amaliyotlar, talabalarning nafaqat bilim olish, balki jamiyatda 

foydali bo‘lish, shaxs sifatida rivojlanishi uchun ham muhimdir 

2. Innovatsion pedagogik texnologiyalar: Ta'lim tizimida innovatsion pedagogik 

texnologiyalarni qo‘llash, talabalarga nafaqat nazariy bilimlar berish, balki ular o‘z 

bilimlarini real hayotda qo‘llash imkonini yaratadi. Masalan, case-study, 

simulyatsiyalar, guruhli ishlanmalar, interaktiv o‘qitish usullari kabi metodlar ta'lim va 

amaliyotni samarali integratsiya qilishga yordam beradi. 

3. Ta'lim va ishlab chiqarish o‘rtasidagi hamkorlik: Ta'lim muassasalarining ishlab 

chiqarish sohalari bilan hamkorligini mustahkamlash, amaliyotning sifatini oshiradi. 

Talabalar real ish sharoitlarida o‘z bilimlarini sinovdan o‘tkazishlari, amaliy 

ko‘nikmalarni egallashlari mumkin. Shu tarzda ta'lim tizimi va ishlab chiqarish sektori 

o‘rtasidagi integratsiya talabalar uchun foydali bo‘lib, ularning professional 

tayyorgarliklarini mustahkamlashga xizmat qiladi 

4. Loyiha asosida o‘qitish: Loyiha asosida o‘qitish metodikasi ta'limni amaliyotga 

yaqinlashtirishning samarali usuli hisoblanadi. Talabalar aniq muammoni hal qilish 

uchun loyiha tuzib, uning ijrosini amalga oshiradilar. Bu usul talabalar bilimlarini 

nafaqat nazariy, balki amaliy jihatdan ham sinovdan o‘tkazish imkoniyatini yaratadi. 

5. Yuqori darajadagi interaktivlik: Zamonaviy ta'limda o‘qituvchilar va talabalar 

o‘rtasidagi interaktiv munosabatlar, talabalarni yanada faol ishtirok etishga, o‘z 

bilimlarini amaliyotda qo‘llashga undaydi. Interaktiv usullar, shuningdek, talabalarni 

o‘ylashga, qarorlar qabul qilishga va o‘z fikrlarini ilgari surishga rag‘batlantiradi. 

Bola shaxsini rivojlantirishga yo‘naltirilgan ta’lim 

Bunday ta’limda asosiy e’tibor: 

 Bola ehtiyojlari va qiziqishlari; 

 Individual rivojlanish sur’ati; 

 Shaxsning mustaqil izlanish va qaror qabul qilishiga; 

 Ijodiy salohiyatni qo‘llab-quvvatlashga qaratiladi. 

Bu yondashuv tarbiyachidan kuzatuvchanlik, psixologik sezgirlik va moslashtirilgan 

metodlar tanlash ko‘nikmasini talab etadi. 

       Axborot-kommunikatsiya texnologiyalarining maktabgacha ta`lim jarayoniga 

joriy etilishidan asosiy maqsad-aynan zamonaviy axborot muhiti uchun xarakterli 

bo’lgan o’quv faoliyatlari yangi turlarining paydo bo’lishidir.  Maktabgacha ta`lim 

guruhlarida, tarbiyalanuvchilarning faolligini oshirish, mustaqil fikrlash qobiliyatlarini 

rivojlantirish, idrok va tasavvur qilish faolligini saqlab qolish va bolani bilim olish 

maqsadida ta`lim jarayoniga kirib borishi uchun yetarli va kerakli sharoitlar yaratish, 

uning salomatligini va emotsional xususiyatlarini shakllantirishda axborot-

kommunikatsion texnologiyalarining o’z o’rni bor. 

     Maktabgacha ta`lim tizimida axborot-kommunikatsion texnologiyalaridan 

foydalanish o’quv jarayonini individuallashtirish va differensiyalash imkonini 

yaratadi. Internet texnologiyalarining kirib kelishi, bolalarga axborot manbalaridan 

foydalanish imkonini beradi, mustaqil ishlar samaradorligini oshiradi, ijodkorlik, 

malaka va ko’nikmalarni egallash va mustahkamlash uchun umuman yangi 

imkoniyatlar beradi, ta`limning yangi shakllari va metodlarini amalga oshirishga 

sharoit yaratadi. Maktabgacha ta`limda mashg’ulotlarni multimedia texnologiyalari 

asosida o’qitish katta samara beradi. Buning uchun mashg’ulotlarning har bir mavzusi 

bo’yicha - Ilk qadam dasturi asosida mashg’ulot  ishlanmalari yaratilishi lozim. Ana 

shu ishlanma asosida barcha mavzularga oid axborot texnologiyalari vositalari 

yordamida bayon etilishi lozim bo’lgan nazariy va amaliy materiallarning elektron 

taqdimot shakli tayyorlanadi. Mashg’ulot ishlanmalariga turli animatsion, taqdimot 

slaydlar tayyorlanib, videoproyektorlar orqali tarbiyalanuvchilarga tushuntirilsa 

maqsadga muvofiq bo’ladi. Multimediali taqdimot  nafaqat matnli va ko’rgazmali, 

balki ovozli, animatsiyali bo’lishi bolalar tomonidan mavzuni mukammal 

o’zlashtirishda katta ahamiyatga ega.  Maktabgacha ta`lim tashkilotlarida multimedia 

texnologiyalari asosida kompyuterli ta`limiy va rivojlantiruvchi  

o’yinlardan ham foydalanish mumkin. 

       Shu o’rinda shuni ta`kidlash kerakki, kompyuterli ta`limiy va rivojlantiruvchi 

o’yinlar didaktikaning barcha qonun va qoidalariga rioya qilgan holda o’tkaziladi. 

O’yinlarni o’tkazish shakllari mashg’ulotlar, o’yin-mashq va dam olish o’yin 

shakllaridan iborat. Multimediali ta`limiy va rivojlantiruvchi o’yinlar didaktik o’yinlar 

tarkibiga kiradi va MTTlardagi ta`lim-tarbiya jarayonini bevosita amalga oshirishga 

qaratilgandir. 

      Bugungi kunda kompyuterli o’yinlarni bir necha turga ajratishimiz mumkin. 

Masalan: 

kompyuterli rivojlantiruvchi o’yinlar, kompyuterli ta`limiy o’yinlar, boshqotirma 

o’yinlari, dam olish o’yinlari, stol ustida o’ynaladigan o’yinlar, konstruktiv o’yinlar, 

muloqotni anglash o’yinlari va boshqalar. Bilamizki, didaktik o’yinlarning asosiy 

pedagogik jihati shuki, bu uning ta`limiyligidadir. Bog’cha tarbiyalanuvchilari o’yin 

davomida bir vaqtning o’zida ham o’yinda ishtirok etadi, ham ma`lum bir darajada 

ta`lim oladi. Ba`zi o’yinlarda esa bolalar bilimlarini mashqlarda namoyish qiladi 

hamda o’z bilimlarini chuqurlashtiradilar. Misol sifatida elementar matematikani 

o’rganish mashg’ulotlarida Shakllarni ustma-ust qo’yish  o’yinida bola shakllarni 

ustma-ust qo’yish orqali qanday shakl hosil bo’lganini topsa, ikkinchi vazifada 

tarbiyachining topshirig’i bo’yicha-shakllar sonini sanab berishi kerak bo’ladi. 

Maktabgacha yoshdagi bolalarni tarbiyalashda va ularga bilim berishda axborot 

texnologiyalari va ular orqali o’ynaladigan o’yinlar bola rivojlanishiga ijobiy ta‘sir 

etadi. Bu o’yinlar bolalarni qiziqarli usul bilan ta‘lim jarayoniga jalb etadi. 

Foydalanilgan adabiyotlar 

